
ABSTRAK

Kajian ini bertujuan untuk mengenal pasti jalur-jalur sanad dan perbezaan antara sanad
serta tahap kefahaman tentang sanad, usiil riwayat Hafs dan penguasaan bacaan wugsiil
riwayat Hafs di Maahad-Maahad Tahfiz di negeri Pahang. Kajian ini berbentuk kualitatif
dan kuantitatif yang digunakan untuk mendapatkan data perkembangan jalur-jalur sanad.
Data kualitatif yang diperolehi melalui temu bual dianalisis bagi menentukan jalur-jalur
sanad dan perbezaan antara sanad yang diperolehi dari Mesir dan India. Sementara data
kuantitatif yang diperolehi melalui soal selidik dan ujian digunakan untuk mengenalpasti
kefahaman dan penguasaan pelajar terhadap sanad bacaan al-Quran dan usil-usil riwayat
Hafs. Temu bual melibatkan 9 orang guru yang mempunyai sanad bacaan al-Quran
riwayat Hafs. Sementara sampel kajian bagi soal-selidik-dan-ujian-melibatkan seramai 70
orang pelajar yang berada di bawah seliaan guru-guru yang mempunyai sanad bacaan al-
Quran. Data kuantitatif dianalisis secara statistik. Dapatan keseluruhan berhubung dengan
jalur-jalur sanad mendapati bahawa terdapat dua jalur sanad, iaitu jalur sanad dari Mesir
dan dari India. Jalur-jalur sanad tersebut berada pada tahap kelapan dan kesembilan dan
seterusnya bertemu dengan sanad Syeikh Ahmad al-Salmunah. Dapatan keseluruhan
daripada soal selidik tentang sanad dan usiz/ bacaan riwayat Hafs mendapati responden
pada tahap 90% baik dari sudut pengetahuan dan pemahaman. Dari sudut penguasaan
bacaan usii/ riwayat hafs 91.9% responden berada pada tahap baik. Kajian ini diharapkan
dapat menjadi perintis kepada kajian lanjutan dengan lebih mendalam bagi pengajian al-
Quran bersanad dan seterusnya dapat memasyhurkan pengajian al-Quran bersanad dalam
kalangan masyarakat.



THE ANALYSIS STUDY OF THE NARRATED QURAN BASED ON HAFS
NARRATION AT TAHFIZ INSTITUTIONS IN THE STATE OF PAHANG

ABSTRACT

This research aims to identify the sanad bands and the differences between sanad as well
as the level of understanding on sanad and the usi! of Hafs narration. Apart from that, the
research also aims to identify the acquisition of recitation on the usii/ of Hafs narration at
Tahfiz institutions in Pahang. This study was carried out in both qualitative and
quantitative forms to obtain relevant data on the development of sanad bands. The data
were then analysed to define the sanad bands and to study the differences between sanad
obtained from Egypt and India. Sample this study involving 9 the teachers who have
sanad reading the Qur'an Hafs narration. The study on sanad bands indicated that there
were two types of sanad bands; one from Egypt and the other one from India. The two
sanad bands were at eighth and ninth level, which later were parallel to sanad by Syeikh
Ahmad al-Salmunah. Quantitative study was implemented to identify the level of
understanding and acquisition among the students towards sanad of Quranic recitation
and the usil of Hafs gira’at. As many as 70 students who are under seliaan teachers who
have sanad reading the Qur'an al-selected as samples of surveys. The overall result on the
questionnaire on sanad and the wsi! of Hafs narration showed that the acquisition among
the 90% respondents in terms of knowledge and understanding were fairly satisfactory. In
terms of the acquisition of recitation on the wusii/ of Hafs narration, the score 91%
obtained was good. This research hopefully will become the pioneer to future study on
Quran with sanad and later will lead to the development of this Quranic study.

BAB 1

PENDAHULUAN

1.1 Pengenalan

Bacaan al-Quran Riwayat Hafs melalui aliran Shatibiyyah dan Jazariyyah merupakan
satu aliran daripada aliran-aliran bacaan yang mutawdtir. Bacaan ini telah
dikumpulkan oleh Imam al-Shatibi dan al-Jazari dan dikembangkan oleh anak-anak
murid mereka dari satu generasi ke satu generasi. Perkembangan bacaan tersebut telah
membentuk satu sistem pengajian al-Quran yang berteraskan sanad yang menjadi
pelindung keaslian bacaan al-Quran. Sistem yang dibentuk dengan kaedah talaggi dan
mushafahah terus diamalkan menjadi teras dan memberi sumbangan yang berterusan
dalam pengajian al-Quran bersanad.'Oleh itu kajian ini cuba menganalisis
perkembangan aliran bacaan serta jalur-jalur sanad yang berkait dengan nwayat Imam

Hafs. Kajian ini juga membuat analisis kaedah pengajaran guru, kefahaman dan

'Muhammad Mustafa Bilal (2007), Sharah Matn al-Shatibi Fi al-Qiraat al-Saba’, Kaherah, Dar al-
Fadilah, hlm 14.



penguasaan pelajar-pelajar yang mengikuti aliran-aliran riwayat Imam Hafs dari aspek
sanad dan ugiil bacaan. Pembacaan al-Quran mengikut aliran yang betul amat penting
bagi memelihara keaslian bacaan al-Quran untuk terus berada di landasan yang tepat

serta berkesinambungan sampai kepada Rasulullah S.A.W.

1.2 Latar belakang kajian

Kaedah pengajian al-Quran telah digariskan oleh Allah dengan konsep awal
pengajaran secara langsung daripada Jibril A.S. kepada Rasulullah S.A.W. dalam
penyampaian wahyu. Pengajian ini diperkukuhkan lagi dengan konsep talagqi dan
mushafahah yang dilakukan oleh Jibril A.S. bersama Rasulullah S.A.W. pada. setiap
tahun dalam usaha memastikan bacaan atau gira'at adalah tepat mengikut peraturan
Kalam Allah. Proses pengajian al-Quran bersanad bermula sejak zaman Rasulullah
S.A'W. mengajarkan al-Quran kepada para sahabat dan para sahabat
menyampaikannya kepada generasi Tabi 'in dan Tabi’in menyampaikan dalam bentuk
yang sama kepada Tabi’ al-Tabi'in seterusnya hinggalah ke generasi hari ini.> Proses
itu berterusan dari satu generasi ke satu generasi yang seterusnya dan membentuk
sistem isnad yang tersusun sebagai satu disiplin pengajian al-Quran yang dikenali

sebagai ijazah sanad.

Proses pengajian al-Quran secara bersanad telah melalui proses yang panjang
sehingga ia mula dipinggirkan dalam arus pengajian al-Quran. Sedikit demi sedikit

kepentingan 1jazah sanad mula dilupakan sehingga membentuk pengajian al-Quran

*Muhammad al-Saiyid “Ali Mansiir (2005), Alkam Riwdyah Hafs, Tanta: Dar al-Sahabah al-Turath,
hlm. 5. '



yang didominasi oleh pembelajaran kendiri atau pengajaran tanpa tauliah. Bentuk
pengajian ini tidak dapat dipastikan jalur salasilah sanad, sama ada benar-benar
sampai kepada Rasulullah S.A'W. dan membaca al-Quran sebagaimana bacaan
Rasulullah S.A.W.. Apa yang berlaku banyak kesalahan yang terjadi dalam
pembacaan terutama melibatkan bacaan yang gharib atau sebutan yang terasing.’
Keadaan ini dapat dibukti melalui ijazah sanad yang begitu jarang dimiliki oleh guru

al-Quran.

Pengajian al-Quran bersanad di Malaysia mula diketengahkan kembali pada
awal tahun 1970-an di Masjid Negara dengan penubuhan Mahaad Tahfiz di bawah
Jabatan Kemajuan Islam Malaysia.*Menurut Ustaz Abmad Badawi bin Abdullah,
pada Tahun 1980-an dan 1990-an pengajian cara bersanad ini kurang terkenal kerana
tidak ramai guru-guru yang mempunyai sanad dalam pengajan ini. Setelah melalui
proses yang panjang pengajian al-Quran bersanad mula mendapat perhatian
masyarakat sedikit demi sedikit sehinggalah ke hari ini. Namun begitu pengajian ini

masih kurang popular di Malaysia khususnya di negeri Pahang.’

Pada masa ini sistem pengajian al-Quran bersanad mula mendapat perhatian
dari tokoh-tokoh pengajian al-Quran di Malaysia. Kini sudah mula muncul pusat
pengajian al-Quran bersanad yang menganjurkan pengajaran dan memberi tauliah

kepada pelajamya. Bagi memastikan sistem pengajian bersanad kekal mengikut

*Abu Mardhiyah (2007), Tajwid al-Quran Qira‘at 'Asim Riwayar Hafs Tarig al-Shatibi, Kuala Lumpur,
Perniagaan Normahs, him 660.

*Temu bualdengan Ustaz Ahmad Badawi bin Abdullah, 2010, pengajian al-Quran bersanad pada 30
Disember.

Ustaz Ahmad Badawi bin Abdullah adalah bekas pensyarah Universiti Kebangsaan Malaysia yang
merupakan antara pelajar Maahad Tahfiz yang awal pada tahun 1970-an di bawah Jabatan Kemajuan
Islam Malaysia. Beliau telah menerima ljazah pengajian al-Quran bersanad dari Syeikh Hassan bin
Ismail. ’



sistem ijazah yang sebenar dan mampu memenuhi keperluan masyarakat maka kajian
ini perlu dilakukan untuk menghasilkan dapatan sebagaimana yang digariskan dalam

objektif kajian.

1.3 Permasalahan kajian

Perkembangan pengajian al-Quran bersanad masih baru di Malaysia khususnya di
negeri Pahang. Ramai dalam kalangan masyarakat di Malaysia umumnya dan di
negeri Pahang khususnya belum mengenali pengajian al-Quran bersanad. Masyarakat
kurang memahami cara penyampaian sanad bacaan al-Quran iaitu daripada guru
kepada murid. Begitu juga untuk mengenali jalur-jalur sanad yang menjelaskan

hubungan atau pertalian bacaan itu bersambung hingga kepada Rasulullah S.A.-W..

Perbahasan mengenai kesahihan atau sejauh mana mutawatirnya sesuatu yang
disampaikan oleh seseorang kepada seseorang yang lain dikenali sebagai sanad.
Perbahasan sanad merupakan pokok asas perbincangan ulama silam dalam
memelihara kesucian al-Quran daripada. sebarang kesilapan dan kekeliruan. Tidak
ramai dalam kalangan masyarakat khususnya di negeri Pahang mengenali jalur-jalur
sanad dalam pengajian al-Quran. Begitu juga kekurangan guru yang mempunyai
sanad bacaan al-Quran menyebabkan pengajian ini kurang popular dalam kalangan
masyarakat. Masalah ini diperakui oleh seorang pensyarah di Institut Pendidikan Guru
yang berjaya mendapatkan sanad bacaan al-Quran.® Kajian ini akan membincangkan

tentang jalur-jalur sanad yang dimiliki oleh guru-guru al-Quran agar masyarakat

$Temu bual dengan Dr Khairuddin bin Said Pensyarah Jabatan pengajian Islam PG Kampus Tengku
Ampuan Afzan, Kuala Lipis Pahang, pada 2.5.2011. ’



mempunyai pengetahuan dan pemahaman tentang kaedah belajar al-Quran secara
bersanad. Semoga tradisi ini dapat dihidupkan semula dan kegemilangan ilmuan

Islam dapat bersinar kembali.

Mengenali jalur-jalur sanad bacaan al-Quran merupakan suatu usaha yang
sukar kerana pengajian al-Quran bersanad belum berkembang secara mantap di
Malaysia. Oleh itu satu kajian perlu dilakukan untuk mengemukakan jalur-jalur sanad
bacaan al-Quran demi kepentingan pengajian al-Quran. Apabila masyarakat sudah
mengenalinya mereka akan berusaha untuk memperolehi sanad bacaan al-Quran
tersebut. Oleh itu kajian ini akan memfokuskan kepada pengajian al-Quran secara
bersanad khususnya di maahad-maabad tahfiz al-Quran negeri Pahang bagi
mengetahui jalur-jalur sanad tersebut. Di samping itu juga kajian ini akan .
menghuraikan cara penerimaan sanad dan kaedah yang diwarisi dari satu generasi ke

generasi seterusnya.

Sebutan makhraj dan sifat huruf, hukum Nun Sakinah dan Tanwin antara
hukum tajwid yang banyak mempengaruhi mutu pembacaan. Pengkaji telah meneliti
masalah berkaitan dan dapat mengesan kelemahan dalam pembelajaran al-Quran yang
dijalankan di masjid-masjid daerah Lipis. Kebanyakan mereka yang belajar al-Quran
mengalami kesukaran dan tidak dapat menyebut huruf-huruf dengan sebutan makhraj
. dan sifat huruf dengan tepat mengikut lahjah Arab. Begitu juga dalam menyebut
hukum Nun Sakinah dan Tanwin. Justeru bacaan mereka sumbang tanpa bunyi hukum

tajwid yang betul.



